
ᖁᐊᔭᕿᓐᓃᑦ, ᓈᖃᑦᑕᖅᑐᑦ, ᐊᒻᒪ ᑲᑕᒃᑐᑦ ᐋᓐᓂᕈᑕᐅᔪᒻᒪᕆᐅᕙᒃᑐᑦ ᐃᖅᑲᓇᐃᔭᕐᕕᓐᓂ. ᑕᐃᒪᐃᒐᔪᒃᑐᑦ 
ᐅᑭᐅᒃᑯᑦ, ᐱᓗᐊᖅᑐᒥᑦ ᐅᐱᕐᖓᒃᓵᒃᑯᑦ ᐅᑭᐊᒃᓵᒃᑯᓪᓗ. ᐅᑭᐅᒃᑯᑦ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᒪᒋᔭᖃᓲᑦ ᐊᑕᐅᓯᕐᒥᑦ ᑎᑎᖅᓯᒪᔪᒥᑦ ᖃᐅᑕᒫᑦ.  ᐊᑕᐅᓯᕐᒥᑦ ᖃᐅᑕᒫᑦ ᐅᑭᐅᒃᑯᓪᓗ 
ᐱᔾᔪᑕᐅᓪᓗᓂ ᖁᐊᔭᕿᓐᓂᕐᒧᑦ, ᓈᑦᑐᒥᓂᐅᓪᓗᓂ, ᐅᕝᕙᓘᓐᓃᑦ ᑲᑕᒃᑐᒥᓂᐅᓗᓂ ᓄᖅᑲᖓᑯᑖᒋᐊᖃᓲᖑᓪᓗᓂ 
ᐃᖅᑲᓇᐃᔭᕐᕕᖕᒥᓂ.

ᐊᑦᑕᕐᓇᖅᑐᒦᙱᓐᓂᖅᓴᐅᓇᔭᖅᐳᖅ ᐋᓐᓂᕐᓂᕐᒧᑦ ᐃᓯᒐᐅᔭᖅᓯᒪᑦᑎᐊᕐᓗᓂ. ᐊᕙᑎᓐᓃᑦᑐᑦ ᐅᔾᔨᕆᑦᑎᐊᕐᓗᒋᑦ 
ᓴᓗᒪᑎᑦᑎᔾᔫᒥᓇᓱᐸᓪᓗᑎᓗ. ᑐᐊᕕᖏᓪᓗᑎᑦ, ᖃᐅᒪᓂᖅᑕᖃᑦᑎᐊᕐᓗᓂᓗ ᑕᐅᑐᑦᑎᐊᕈᓐᓇᕐᓂᐊᕋᕕᑦ 
ᖃᓄᐃᓕᐅᕆᐊᖃᖅᑕᕐᓂ ᓇᒧᙵᐅᒻᒪᖔᖅᐱᓪᓗ ᑕᐅᑐᑦᑎᐊᕐᓂᐊᕋᕕᑦ.

ᖁᐊᔭᕿᓐᓇᖅᑐᖅ ᖁᐊᔭᕿᔾᔭᐃᒃᑯᑎᖃᙱᓗᐊᖅᑎᓪᓗᑎᑦ ᐃᓯᒐᑎᑦ ᐊᑯᓐᓂᐊᒍᑦ 
(ᐃᓯᒐᐅᔭᖅᓯᒪᓪᓗᑎ ᑲᒥᓪᓛᖅᑐᑎᓘᓐᓃᑦ) ᐊᒻᒪᓗ ᐱᓱᕝᕕᒋᔭᑉᐱᑦ ᑐᙵᕕᖓᓂ.

ᖁᐊᔭᕿᓐᓇᕐᒪᑦ ᑭᓱᒧᑦ?
•	 ᖃᐅᓯᖅᑐᑦ, ᐅᖅᓱᖃᖅᑐᑦ ᐅᕝᕙᓘᓐᓃᑦ ᑯᕝᕕᕆᔭᐅᓯᒪᔪᑦ ᐱᓱᕝᕖᑦ	
•	 ᓇᑏᑦ ᐋᖅᑭᒋᐊᖅᑕᐅᔭᕆᐊᓖᑦ
•	 ᖃᓱᖓᔪᑦ ᐃᓕᓯᒪᑦᑎᐊᙱᑦᑐᑦ ᐊᓗᕐᓘᔭᐅᑏᑦ ᓇᑎᕋᐃᓪᓘᓐᓃᑦ
•	 ᑯᕕᔪᒥᓃᑦ
•	 ᓯᓚ ᐱᔾᔪᑎᒋᓗᒍ (ᓲᕐᓗ ᓂᓚᒃ, ᒪᖁᒃ ᐊᐳᑎᓘᓐᓃᑦ)
•	 ᐃᖅᑲᓇᐃᔭᖅᑎ ᐃᓕᓐᓂᐊᖅᑎᑕᐅᓯᒪᙱᓗᐊᕐᓂᖓ
•	 ᐊᑐᕆᐊᓕᓐᓂ ᐃᓯᒐᐅᔭᖅᓯᒪᙱᓐᓂᖅ, ᐃᓚᓕᐅᑎᓗᒍ ᐃᓯᒐᐅᔮᒃ ᐊᓗᕐᓗᒃᑐᑦ
•	 ᓂᐅᕐᕈᓂᖅ/ᐊᐅᓚᔾᔭᖕᓂᖅ ᐸᓂᖅᑐᒥᑦ ᖃᐅᓯᖅᑐᒧᑦ

ᖁᐊᔭᕿᑦᑕᐃᓕᒪᓂᕐᒧᑦ
•	 ᑐᐊᕕᖏᓪᓗᑎᑦ - ᓱᒃᑲᐃᔾᔫᒥᓗᑎᑦ.	
•	 ᓇᐃᑦᑑᑕᐅᔾᔫᒥᔪᓂᑦ ᐊᓪᓗᖃᑦᑕᕐᓗᑎᑦ; ᓴᖅᐱᖓᕈᔪᓪᓗᑎᑦ ᐅᕐᕈᖏᓐᓂᖅᓴᐅᓂᐊᕋᕕᑦ.	
•	 ᓈᒻᒪᒋᔭᓐᓂ, ᐃᖅᑲᓇᐃᔭᖅᑐᖅᓯᐅᑎᐅᔫᖕᓂᒃ ᐃᓯᒐᐅᔭᖅᓯᒪᓗᑎᑦ ᐃᖅᑲᓇᐃᔮᕆᔭᕐᓄᑦ.
•	 ᑯᕕᓂᑰᔪᑦ ᓴᓗᒻᒪᖅᓴᑦᑕᐅᑎᒋᓗᒋᑦ.
•	 ᐊᓗᕐᓘᔭᐅᑎᓂᑦ ᐊᑐᖅᑐᖃᖅᐸᑦ, ᐊᐅᓚᔾᔭᖅᑎᑦᑕᐃᓕᒪᓗᒋᑦ ᓂᐱᐅᓯᕐᓗᒋᑦ 
ᓂᐱᖓᑦᑎᐊᕈᓐᓇᖅᑐᒧᑦ.	

•	 ᐊᒡᒐᑉᐱᑦ ᐃᓪᓗᐊ ᑭᓱᑐᐃᓐᓇᕐᒥᑦ ᑎᒍᒥᐊᙱᓪᓗᓂ ᐅᕐᕈᔾᔭᐃᓂᕐᒧᑦ ᑲᑕᑳᓪᓚᒃᑯᕕᓘᓐᓃᑦ 
ᐊᑐᐃᓐᓇᐅᓂᐊᕐᒪᑦ.	

•	 ᓇᑏᑦ ᐊᒥᐊᖅᑕᐅᔪᑦ ᓯᐅᕋᕐᒥᑦ ᐃᓚᖃᕐᓗᑎᑦ ᒥᖑᐊᖓᓂ.	
•	 ᓴᓗᒪᔾᔫᒥᓇᓱᖃᑦᑕᕐᓂᕐᒥᑦ ᐱᓕᒻᒪᒃᓴᖃᑦᑕᕐᓗᑎᑦ.
•	 ᓯᓚ ᖁᐊᑦᑖᕐᓇᕐᓂᖓᓄᑦ ᖁᐊᑦᑖᔾᔭᐃᑯᑎᒥᒃ ᐊᑐᕐᓗᑎᒃ.

ᐊᑦᑕᕐᓇᖅᑕᐃᓕᒪᓂᖅ ᑲᒪᑦᑎᐊᕐᓂᕐᓗ

ᖁᐊᔭᕿᓐᓃᑦ, ᓈᖃᑦᑕᖅᑐᑦ, ᐊᒻᒪ ᑲᑕᒃᑐᑦ



ᑭᓱᒧᑦ ᑲᑕᓐᓇᕐᒪᑦ?
• ᐃᑉᐱᒍᓱᑦᑎᐊᙱᓐᓂᖅ ᐊᑐᖅᑕᕐᓂᑦ ᐊᖅᑲᑎᑦᑐᓂ 
ᑐᙵᕕᒋᔭᕐᓂᓘᓐᓃᑦ. 

• ᑐᑎᓯᓂᖅ ᓇᓗᓇᐃᖅᓯᒪᙱᑦᑐᒥᑦ ᐃᓗᑐᔪᒥᑦ. 
• ᐅᕕᖓᕈᔪᒃᑐᒥᑦ ᒪᔪᕋᐅᑎᑰᑕᒥᑦ ᐊᑐᕐᓗᓂ ᐅᕝᕙᓘᓐᓃᑦ 
ᑕᑭᓪᓕᒋᐊᕈᑎᒥᑦ ᐊᑐᕐᓗᓂ ᒪᔪᕋᐅᑎᑰᑖᒧᑦ. 

• ᐅᖓᓯᓗᐊᖅᑐᒧᑦ ᑎᑭᐅᑎᓇᓱᓐᓂᖅ ᒪᔪᕋᐅᑎᑯᑖᒦᓪᓗᓂ 
ᐅᕝᕙᓘᓐᓃᑦ ᑐᙵᕕᐅᔪᒥᑦ.

ᓈᑦᑐᓐᓇᖅᑐᑎᑦ  ᐃᓯᒐᐃᑦ ᑎᒦᓪᓘᓐᓃᑦ ᑭᓱᒥᒃᑭᐊ ᐊᑦᑐᖅᓯᒃᐸᑦ, ᐅᕐᕈᑎᑦᑎᓕᕐᓗᓂ. ᓇᐃᑦᑐᑯᓗᖕᒥᑦ ᖃᖓᑕᓂᖅᑕᖄᕐᔪᒃᐸᑦ 
ᓈᑎᑦᑎᔪᓐᓇᖅᑐᖅ ᑲᑕᑦᑎᑦᑎᓗᓂᓘᓐᓃᑦ.

ᑭᓱᒧᑦ ᓈᓐᓇᕐᒪᑦ? 
• ᑐᑭᓕᕇᑦᑎᐊᙱᑦᑐᑦ ᖄᕈᔪᐃᑦ, ᒪᔪᕋᐅᑏᑦ, ᐱᓱᒡᕖᑦ, 
ᐃᓯᕐᕖᓪᓘᓐᓃᑦ

• ᐃᒧᓪᓗᓯᒪᕈᓘᔭᖅᑐᑦ ᓇᑎᕋᐃᑦ ᓇᑎᕋᕋᓛᕐᓘᓐᓃᑦ
• ᐊᐳᑎ ᐅᕝᕙᓘᓐᓃᑦ ᓂᓚᒐᓚᐃᑦ
• ᐅᐊᔭᐃᑦ 
• ᓇᑎᕐᒥᐅᑕᕈᔪᐃᑦ (ᕿᔪᐃᑦ, 
ᐴᕕᓃᑦ, ᐊᓐᓄᕌᑦ, 
ᐅᖃᓕᒫᒐᐃᑦ, ᖃᑦᑕᐃᑦ, 
ᐸᐃᑉᐹᑦ, ᓴᓇᕐᕈᑏᑦ)

• ᐊᒧᔫᑦ ᒪᑉᐱᖓᔪᑦ

ᑲᑕᓐᓇᕐᒪᑦ ᐅᕐᕈᓕᕈᕕᑦ ᖃᓄᑎᒋᓘᓐᓃᑦ ᐳᖅᑐᑎᒋᔪᒦᒃᑯᕕᑦ. ᖃᓄᑎᒋ ᐳᖅᑐᑎᒋᔪᒥᑦ ᑲᑕᒃᑯᕕᑦ ᐊᒻᒪᓗ 
ᑲᑕᕝᕕᒋᔭᐃᑦ ᖁᕝᕙᕆᐊᖅᑎᑦᑎᔪᓐᓇᖅᑐᖅ ᖃᓄᑎᒋ ᐋᓐᓂᕐᒪᖔᖅᐱᑦ.

ᑲᑕᑦᑎᐃᓕᒪᓂᕐᒧᑦ
• ᐃᖅᑲᓇᐃᔭᕐᕕᒋᔭᐃᑦ ᖃᐅᔨᓴᑦᑎᐊᕐᓗᒍ ᐊᑦᑕᕐᓇᕈᑕᐅᔪᓐᓇᖅᑐᓂᑦ. 
• ᓈᒻᒪᒃᑐᒥᑦ ᖃᐅᒪᓂᖃᖅᑐᒦᓪᓗᑎᑦ. 
• ᒪᔪᕋᐅᑎᑯᑖᓂᑦ ᐃᑯᕐᕋᒥᓘᓐᓃᑦ ᐊᑐᖃᑦᑕᕐᓗᑎᑦ ᐃᓕᔾᔨᕖᑦ ᐳᖅᑐᓗᐊᖅᑎᓪᓗᒋᑦ 
(ᐃᒃᓯᕙᐅᑕᐅᑉ ᕿᑐᒃᑐᒐᐅᔭᐅᓪᓘᓐᓃᑦ ᖄᖓᓂᑦ ᓇᖏᓚᐅᖅᓯᒪᑦᑕᐃᓕᒋᑦ). 

• ᒪᔪᕋᐅᑎᑯᑖᑦ, ᑐᙵᕖᑦ ᐊᓯᖏᓪᓘᓐᓃᑦ ᐱᖁᑏᑦ ᐊᑦᑕᕐᓇᙱᑦᑐᒥᑦ 
ᐊᐅᓚᓂᖃᕋᓗᐊᕐᒪᖔᑦ ᖃᐅᓯᔭᖃᑦᑕᕐᓗᑎᑦ. 

• ᑲᑕᔾᔭᐃᒃᑯᓯᖅᑕᐅᓯᒪᔪᑦ ᖃᐅᔨᒃᑲᐃᔾᔪᑎᒋᓗᒋᑦ ᒪᑉᐱᖓᓂᐅᔪᓄᑦ, ᐃᓱᓄᑦ, ᐊᒻᒪᓗ 
ᓇᓗᓇᐃᒃᑯᓯᕈᑏᑦ ᐊᐅᐸᖅᑐᑦ ᐊᐅᒃᑕᔫᑦ ᓇᓗᓇᐃᖅᓯᔪᑦ ᒪᑉᐱᖓᓂᐅᔪᓂᑦ. 

• ᐊᒡᒐᑎᑦ ᐊᑐᖃᑦᑕᕐᓗᒋᑦ ᐱᖓᓲᓕᖅᑲᖓᔪᒃᑯᑦ ᑎᒍᒥᐊᕐᓂᕐᒧᑦ ᓂᐅᑎᓪᓗᑎᑦ 
ᐃᓯᖅᑎᓪᓗᑎᓗ ᓄᓇᒃᑰᕈᑎᓄᑦ, ᐱᖁᑎᓄᑦ ᒪᔪᕋᖅᑎᓪᓗᑎᓘᓐᓃᑦ ᒪᔪᕋᐅᑎᑯᑖᒃᑯᑦ. 

• ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑦᑐᖏᖅᓯᒪᓗᑎᑦ ᐅᕝᕙᓘᓐᓃᑦ ᓇᒻᒥᓂᖅ
  ᓴᐳᔾᔨᔾᔪᑏᑦ ᐱᖁᑎᓂᑦ ᐊᑐᕐᓗᑎᑦ ᐃᖅᑲᓇᐃᔭᕐᓂᐊᖅᑎᓪᓗᑎᑦ 1.2  
  ᐆᑦᑑᑎᑯᑖᑦ ᖁᑦᑎᓐᓂᐅᔪᖅ ᐅᖓᑖᓄᑦ ᑲᑕᔾᔭᐃᒃᑯᑎᖃᙱᑦᑐᒥᑦ.
• ᑕᖃᐃᖅᓯᑲᐃᓐᓇᖃᑦᑕᕐᓗᑎᑦ ᐅᔾᔨᖅᓱᑦᑎᐊᕈᓐᓇᕐᓂᐊᕋᕕᑦ.

ᓈᑦᑕᐃᓕᒪᓂᕐᒧᑦ
• ᐊᕝᕕᐊᕈᑕᐅᔪᑦ ᓴᓂᕈᔪᐃᓪᓗ ᐊᕝᕖᕐᓗᒋᑦ ᐱᓱᒡᕕᐅᔪᓂᑦ. 
• ᓱᒃᑲᐃᔾᔫᒥᓗᑎᑦ; ᑐᐊᕕᖃᑦᑕᖏᓪᓗᑎᑦ. 
• ᐸᐃᑉᐹᒃᑯᕖᑦ ᐊᒧᔫᑦ ᐅᕝᕙᓘᓐᓃᑦ ᑐᖅᑯᐃᕖᑦ ᐊᒧᔫᑦ ᒪᑐᖃᑦᑕᕐᓗᒋᑦ. 
• ᐱᖁᑎᓂᑦ ᐊᔾᔭᖅᓯᑎᓪᓗᑎᑦ ᑕᐅᑐᑦᑎᐊᕈᓐᓇᕐᓗᑎᑦ. 
• ᐅᐊᔭᕈᔪᐃᑦ ᐱᓱᒡᕕᒃᑰᖓᔪᑦ ᖄᓕᖅᓱᕐᓗᒋᑦ. 
• ᒪᔪᕋᐅᑎᒃᑰᑎᓪᓕᑎᑦ ᐱᖓᓲᓕᖅᑲᖓᔪᒃᑯᑦ ᑕᐅᑐᑦᑎᐊᕈᓐᓇᕐᓗᑎᑦ. 
• ᐊᒡᒐᑉᐱᑦ ᐃᓪᓗᐊ ᑭᓱᑐᐃᓐᓇᕐᒥᑦ ᑎᒍᒥᐊᙱᓪᓗᓂ ᐅᕐᕈᔾᔭᐃᓂᕐᒧᑦ 
ᑲᑕᑳᓪᓚᒃᑯᕕᓘᓐᓃᑦ ᐊᑐᐃᓐᓇᐅᓂᐊᕐᒪᑦ. 

ᐊᑦᑕᕐᓇᖅᑕᐃᓕᒪᓂᖅ ᑲᒪᑦᑎᐊᕐᓂᕐᓗ

ᖁᐊᔭᕿᓐᓃᑦ, ᓈᖃᑦᑕᖅᑐᑦ, ᐊᒻᒪ ᑲᑕᒃᑐᑦ

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᓗᒍᑦ ᐃᑭᐊᖅᑭᕕᒃᐳᑦ ᕿᒥᕐᕈᔪᒪᓗᒍᑦ ᐃᖅᑲᓇᐃᔮᒧᑦ 
ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᑐᐊᒐᐃᑦ – ᐃᓚᖓ 12, 13, 100,  
104(2)(a), 120(1), 120(2), 260, ᐊᑐᕐᓂᖅ 420(2).


